
ಶ್ರೀಶ್ರೀಪಾದರಾಜಾಷ್ಟಕಮ್   ೧

ಶ್ರೀಮದ್ವೀರನೃಸಿಂಹನಾಮನೃಪತೇರ್ಭೂದೇವ  ಹತ್ಯಾ ವ್ಯಥಾಂ
ದೂರೀಕೃತ್ಯ ತದರ್ಪಿತೋಜ್ಜ್ವಲಮಹಾಸಿಂಹಾಸನೇ  ಸಂಸ್ಥಿತಃ  ।

ಶ್ರೀಮತ್ಪೂರ್ವಕವಾಟನಾಮಕಪುರೇ  ಸರ್ವೇಷ್ಟ ಸಿದ್ಧಿಪ್ರದಃ 
ಶ್ರೀಪಾದಯತೀಂದ್ರಶೇಖರಮಣಿಃ  ಭೂಯಾತ್ಸನಃ  ಶ್ರೇಯಸೇ  ॥ ೧॥

ಭೇರೀಮಂಜುಳಕಾಹಲೀಮುಖಮಹಾನಾನಾವಿಧಪ್ರೋಜ್ವಲ 
ಧ್ವಾಂತಧ್ವಾನ   ನಿರಸ್ತವಾದಿ  ನಿಚಯಃಶ್ರೀಪಾದರಾಜೋಸ್ತು  ನಃ ।

ಸೌವರ್ಣಾಮಲದಂಡಚಾಮರಸಿತಚ್ಛತ್ರೋರು  ಹೈಮೋಲ್ಲಸತ್
ಯಷ್ಟಿದ್ವಂದ್ವಸುಪಂಚವರ್ಣವಸನೋ   ಭೂಯಾತ್ಸ ನಃ ಶ್ರೇಯಸೇ  ॥ ೨॥

ಪಾದತ್ರಾಣಯುಗಂ ಕ್ವಣತ್ಸುಚರಣದ್ವಂದ್ವೇನ    ಸಂಯೋಜ್ಯತತ್
ದುಶ್ಶಾಸ್ತ್ರಂ   ಪದಕಂಜರಕ್ಷಣಯುಗೇಬಂದೀಕೃತಂಕೂಜತೀ ।

ಧೀರಾನ್ಮೋಚಯತೇತಿ ಬಂದಿಷುಪುರೋಗರ್ಜತ್ಸು ಸಿಂಹಾಸನಂ
ಗಚ್ಛನ್ಮೌಕ್ತಿಕ   ಕಂಚುಕೋಜ್ಜ್ವಲತನುರ್ಭೂಯಾತ್ಸನಃ    ಶ್ರೇಯಸೇ  ॥ ೩॥

ನಾನಾಶಾಕಸುಭಕ್ಷ್ಯಪಾಯಸಘೃತಂ ಪ್ರಾಜ್ಯಾನ್ನಭುಕ್ತ್ಯಾಜನೇ    
ನಿಂದಾಂಕುರ್ವತಿಕಾನನಂಗತವತೇಯಸ್ಮೈ  ದದೌ ಶ್ರೀಪತಿಃ  ।

ಮೃಷ್ಟಾನ್ನಂ   ಸಘೃತಂಪಯೋದಧಿಯುತಂಸೋಪಸ್ಕರಂ ಕಾನನೇ
ಗೋಪೀನಾಥಪದಾಬ್ಜ ಸಕ್ತಸುಮನಾಃ ಭೂಯಾತ್ಸನಃ  ಶ್ರೇಯಸೇ  ॥ ೪॥

ಚೈತ್ರೇಮಾಸಿ  ಕಠೋರಭಾಸ್ಕರಕರೈಸ್ಸಂತಪ್ತಗಾತ್ರಾಖಿಲ   
ಸ್ವಾಂತೇವಾಸಿಭಿರರ್ಥಿಭಿಃ  ಸ್ವತಪಸಾ ನಿರ್ಮಾಯರಮ್ಯಂ  ಸರಃ ।

ಸಾರಾಮೋಯತಿಪುಂಗವಃಪರಿಜನಾನಪ್ಯಾಯಯಾ ಮಾಸಯಾ-

ಚ್ಛಾಯತೋಯ ವಿಹೀನಕಾನನತಲೇರ್ಭೂಯಾತ್ಸನಃ  ಶ್ರೇಯಸೇ  ॥ ೫॥
ತ್ವಂ ಚೇನ್ಮಾಂ  ಜಯಸಿದ್ಧಿಚಾಮರಧುನೀಂ  ಗಚ್ಛಾವಿನೋಚೇತ್ತದಾ 

ಸನ್ಯಸ್ತೋಭವ  ಪಂಡಿತೇತಿ ಸದಸೀಕ್ಷೋಣೀಪತೇ ಪತ್ರಿಕಾ  ।
ಆಲೇಖ್ಯಪ್ರಿಯಶಿಷ್ಯವರ್ಯ   ಯತಿನಾಯತ್ಯಾಶ್ರಮಂ  ವಾದಿನಂ

ಜಿತ್ವಾದಾಪಿತವಾಂಶ್ಚತಸ್ಯ   ಸುಮತೀರ್ಭೂಯಾತ್ಸನಃ  ಶ್ರೇಯಸೇ  ॥ ೬॥

ವೈರಾಗ್ಯಾಮಲಭಕ್ತಿನಿರ್ಮಲ  ಮಹಾಜ್ಞಾನಾದಿ ಭಾಗ್ಯೋಜ್ವಲಃ 
ಶ್ರೀಮತ್  ಶ್ರೀಪತಿರಂಗವಿಟ್ಠಲ   ಪದಾಂಭೋಜ ಪ್ರಭಾವಂ ಹೃದೀ ।

ಸ್ಮಾರಂಸ್ಮಾರಮಹರ್ನಿಶಂ  ನಿಜಮಹಾನಂದಾಬ್ಧಿಮಗ್ನೋ   ಗುರುಃ
ಲೋಕಾನಂದಕರೋರು ರಮ್ಯಮಹಿಮಾ ಭೂಯಾತ್ಸನಃ  ಶ್ರೇಯಸೇ  ॥ ೭॥

ಯದ್ವೃಂದಾವನ ಸೇವಯಾಭುವಿಜನಃಪ್ರಾಪ್ನೋತಿ  ಸೌಖ್ಯಂ ಮಹತ್
ಯದ್ವೃಂದಾವನ ಮೃತ್ತಿಕಾಪಿ  ನಿಟಿಲೇಭಕ್ತ್ಯಾ  ಧೃತಾಸೇವಿತಾ ।

ಭೂತೋಚ್ಚಾಟನಕಾರಿಣೀ  ಕ್ಷಯಮಹಾಪಸ್ಮಾರಗುಲ್ಮಾದಿಕಾ 
ನೇಕವ್ಯಾಧಿನಿವಾರಣೈಕಕರುಣಿರ್ಭೂಯಾತ್ಸನಃ   ಶ್ರೇಯಸೇ  ॥ ೮॥

ಇತಿ ಶ್ರೀವಿಜಯೀಂದ್ರಯತಿವಿರಚಿತಂ  ಶ್ರೀಪಾದರಾಜಷ್ಟಕಂ  ಸಂಪೂರ್ಣಮ್ ।

